§ 1 Løgtingið

Gjørt varð av at seta hesar spurningar til løgtingsformannin:

1.10.1.03. Løgtingsarbeiði  

Hví vaksa útreiðslurnar til keyp av vørum og tænastum á undirkonto 20 og 23.

1.10.1.10. Nýggjur bygningur til Føroya Løgting 

1.10.2.01 Landsgrannskoðanin 

Hví fáa løgtingsgrannskoðararnir samsýning/fundarpening, tá aðrar løgtingsnevndir ella nevndir við løgtingsmonnum ikki fáa tað. Hví er lønarjáttanin til landsgrannskoðanina hækkað

§ 2 Løgmansskrivstovan

Gjørt varð av at seta hesar spurningar til løgmann:

2.11.1.02 Løgmansskrivstovan 

Broytingar í lønarjáttanini í pengum tykjast ikki at samsvara við broytingarnar í lønarkarminum í starvsfólkatali seinastu árini. Hví er hetta so? 

Undirkonto 23, Nevndir, lønir v.m. - hvat er hetta til?

2.11.1.21. Umbygging í Tinganesi 

Liggur ræðisrætturin og ábyrgdin fyri hesi verkætlan á hvør sínum ella á sama persóni?

2.11.1.40. Grundlógarnevndin
Er ætlanin at endurskoða kunngerð um samsýning til grundlógarnevndina?

2.12.3.01. Løgmaður og landsstýri
Játtanin til eftirløn til landsstýrismenn er flutt til Fíggjarmálaráðið, men ikki játtanin til eftirløn til løgtingsmenn. Hví er hetta so? 

Eftirlønirnar eru undir játtanarslagnum "lógarbundin játtan". Eru lønirnar til landsstýris- og løgtingsmenn ikki eisini lógarbundnar? 

Arbeiðir løgmaður við at samskipa lønir og eftirlønir hjá løgtingsmonnum og landsstýrismonnum. ?

2.13.1.04. Norðurbryggjan
Hvat er tað, sum nú er komið upp, ið krevur eina útreiðslu upp á 300 tús. ?

Er tað 500/300 tús. í part, ella at býta millum samstarvspartarnar?

2.13.2.04. Altjóða samstarv
Undirkonto 01. The Northern Periphery. Hvussu heldur hetta fram?

2.13.3.01. Menningarhjálp
Má vera ein natúrlig treyt fyri játtanini, at greiðar reglur eru. Hvussu langt er man komin við hesum arbeiðnum? 

Hvussu nógv lata Føroyar í menningarhjálp umframt játtanina á fíggjarlógini, t.v.s. frá privatum o.ø. Málið hjá S.T. upp á 0,7% er tað íalt, ella er tað bara menningarhjálp latin á fíggjarlógunum hjá londunum, og hvussu verður tað gjørt upp, hvussu nógv eitt land hevur goldið í menningarhjálp?

§ 3 Fíggjarmál

Gjørt varð av at seta hesar spurningar til landsstýrismannin í fíggjarmálum:

3.11.1.03 Fíggjarmálaráðið
Er tað bara tann eini fulltrúin, ið er spardur burtur ? 

Hava sparingarnar í lønum við sær,  at arbeiðið við rationaliseringsætlanunum verður ávirkað ella skert í tíð og góðsku?

3.11.1.35. Byningur til almennar stovnar í Klaksvík
Nær verður flutt inn? 

Hvat hendir við hinum bygninginum, sum Toll- og skatt er í, og sum Vardi verkstaðurin skuldi flyta í? 

Hava tey gjørt nýggjan 10-ára leigusáttmála á Brekku?

3.15.1.04. Toll- og skattstova Føroya
Undirkonta 20. Samsvar er ikki millum lækkingina í starvsfólkatalinum og lønunum seinastu árini. Hvat er orsøkin til hetta? 

Skal starvsfólkið, sum er flutt til Bileftirlitið, ikki eisini lækkast í starvsfólkatalinum? 

Biðið verður eisini um eina frágreiðing viðvíkjandi hækkingunum og lækkingunum á undirkontunum til hesa konto. 

Eisini ynskir nevndin eina frágreiðing um broytingarnar í økisskrivstovunum hjá Toll- og Skattstovu Føroya.

3.15.1.07. Føroya Gjaldstova
Sparingin av skanning og talgildan av rokningum, sum er sett í verk gevur rationaliseringar kring øll økini. Hvussu kann man síggja og máta, at játtanin er lækkað til stovnarnar? (Biðið verður um yvirlit yvir, hvussu lækkingarnar eru framdar á stovnunum.) 

3.15.1.10. Nýggj fíggjarstýring  

Hvørjar íøkiligar ætlanir eru fyri rationaliseringum fyri 2005? 

Hvat er tíðarætlanin fyri fíggjarlógarverkætlanini?

3.15.1.23. Landsbankin
Biðið verður um eina neyvari frágreiðing um, hvat ætlanin er við Landsbankanum, herundir eina nærri útgreining av rakstrarútreiðslunum hjá Landsbankanum.

3.15.2.01. Hagstovan
Hvat skal til fyri at betra um hagtalstilfarið í Føroyum. Viðger Hagstovan eisini almannahagtøl? Hví skal Búskaparráðið flyta Hagstovuni 456 tús kr. í staðin fyri, at útreiðslurnar verða hildnar beinleiðis av Búskaparráðnum?

3.21.7.11. Umsiting av trygdargrunninum
Játtanin 2004 er 100 tús., hvat verður dýrari í 2005?

3.35.1.05. FAS-endurgjald
Hvat er grundarlagið fyri metingini av játtanartørvinum 2005, serliga við atlitið til uppskotið um rækjuflotan. Er rækjuflotin tikin við í metingina.

Føroya Gjaldstova umsitur lánsafturgjald v.m. á ymiskum kontum, m.a. 5.34.5.01., 6.37.6.01., 8.20.5.01., 8.22.5.01. Hvør hevur ábyrgdina av hesum kontum ?, og hví eru hesar kontur ikki undir § 3  ella 25?

Umframt tær eftirlønir, ið eru á § 3, eru fleiri aðrar konti hesum viðvíkjandi á fígjgalógini, t.d. 6.38.3.08 Postverk Føroya, eftirlønir, 7.23.2.07  Læraraeftirlønir og  8.20.2.17 Eftirlønir innan heilsuverkið.  Hevði tað ikki verið rættari, at hesar kontur vóru á § 3 ?

§ 5 Fiskivinna

Gjørt varð av at seta hesar spurningar til landstýrismannin í fiskivinnumálum:

5.11.1.05. Fiskimálaráðið
Broytingarnar í lønarútreiðslunum frá 2003 til 2004 samsvara ikki við broytingarnar í starvsfólkatalinum. Hví?

5.11.1.15. Viðlíkahald
Hví er játtanin fyri 2004 og frameftir ikki sundurgreinað, men alt koyrt undir keyp av vørum og tænastum?

5.11.1.43. Tilbúgving
Biðið verður um status í arbeiðnum við tilbúgvingarætlanunum. Eisini ynskir nevndin eitt samlað yvirlit yvir útreiðslurnar hjá landinum til tilbúgving.

5.34.1.10. Lønjavningarstovan
Undirkonto 22. Hjálpargrunnur til óarbeiðsførar fiskimenn. Biðið verður um roknskapin fyri grunnin, hvussu nógvar umsóknir verða móttiknar, hvussu nógvar eru játtaðar, og hvat slag av hjálp talan er um.

5.34.2.05. Fiskiveiðieftirlit
Biðið verður um eina frágreiðing um viðurskiftini á hesi konto, herundir eitt yvirlit yvir aktivitetin hjá tyrluni til S&R endamál.

5.34.3.01. Fiskirannsóknarstovan
Spurningurin er, um tað hevði verið eitt hugskot at lógarásett endamál og virksemið hjá Fiskirannsóknarstovuni. Undirkonta 45. Biðið verður um eina frágreiðing um, hvat fæst burtur úr hesum virksemi.

5.34.4.01. Inntøkutrygd hjá fiskimonnum
Spurningur verður settur við, hvørji tiltøk ætlanin er at seta í verk fyri at minka um vøksturin á hesi konto.

5.34.4.04. Sjúkratrygd
Hvussu langt er arbeiðið komið at samskipa hetta økið?

5.34.4.13. Varðveiting av fjølbroyttum flota
Er nøkur meining í at varðveita hesa játtan, um man ikki ger royndir við rækjum á Flemmish Cap, ella eru aðrar ætlanir við hesi játtan.

5.34.4.16. Fiskivinnumenning á landi
Spurningur verður settur við, hvat játtanin verður nýtt til, og hvussu gongst við arbeiðnum at gera nýggja lóg. 

Talan er um nógv nýggj rakstrarstøð á § 5. Hvat er orsøkin til, at hesi nýggju rakstrarstøðini verða gjørd?
§ 6 Vinnumál

Gjørt varð av at seta hesar spurningar til landsstýrismannin í vinnumálum:

6.32.1.01. Oljufyrisitingin
Samsvar er ikki millum broytingar í lønarútreiðslum og broytingar í starvsfólkatali seinastu árini.

6.33.2.03. Búnaðarstovan 

Hvørjar útreiðslur hevur Jarðarráðið í dag? 

Biðið verður um roknskapir tvey ár aftur í tíðina. 

Hvussu verður býtið av starvsfólkum og kostnaði, tá Búnaðarstovan og Búnaðargrunnurin fara undir sítt virksemi? 

Hvat verður flutt úr Vinnumálaráðnum til Búnaðarstovuna at umsita, og hvør verður týdningurin av hesum á starvsfólkatal og játtan hjá Vinnumálaráðnum? 

Hvørjar framtíðarætlanir eru fyri sølu av landsjørð?

6.36.1.05. P/f Fiskaaling
Verða størv hjá almenna partafelagnum lýst leys? 

og um ikki, hvussu nógv størv eru so sett hjá P/f Fiskaaling uttan at vera lýst leys? 

6.37.1.01. Menningarstovan
Hvørjum meginreglum fylgir Menningarstovan, tá gjørt verður av at fara undir verkætlanir?

6.37.2.02. Vinnuframagrunnurin
Hví verður allur peningurin nýttur til innanhýsis flytingar millum almennar stovnar?

6.38.1.02. Landsverk
Talan er um eina rakstrarjáttan, men undir høvuðstølunum sæst, at talan er um bæði íløgur, stuðul, lógarbundna játtan og inntøkufíggjað virksemi. Hvussu ber hetta til, og hvørjar reglur verða so fylgdar? 

Biðið verður um eitt yvirlit (kort) yvir landsvegir og komunalar vegir. 

Er atløguplássið á Syðradali broytt? 

Hvat er samlaði kostnaðurin av forprosjektinum viðv. undirsjóvartunli undir Skopunarfjørð?

6.38.1.18. Stuðul til infrakervið á útoyggjum
Átti tað at verið umhugsað at  broytt fortreytirnar fyri at veita stuðul eftir hesi konto soleiðis, at møguleikarnir verða víðkaðir? 

Verða støðini, ið eru fevnd av hesi játtan, broytt vegna kommunusamanleggingar?

6.38.2.10. Flogferðsla
Hví er einki avsett á hesi konto fyri 2005?

6.38.2.13. Flogferðsla 

Biðið verður um, at kostnaðurin til tyrlupallin á Kirkju verður útgreinaður. Hví er hann so dýrur?

6.38.3.01. Postverk Føroya
Eigur eftirlønin ikki at verða koyrd undir fíggjarmál sum allar aðrar almennar pensjónir?

6.38.3.10. Útvarps- og sjónvarpssendistøðir
Hvørjar ætlanir eru viðvíkjandi framtíðar sendinetinum í Føroyum?

6.38.5.01. Ferðaráð Føroya
Hvørjar ætlanir hevur Ferðaráðið at menna ferðavinnuna kring landið?

6.39.4.01. Barsilsskipan
Hvat er status, og hvat eru framtíðarætlanirnar í sambandi við útreiðslurnar til hesa skipan. 

Er nøkur meting gjørd av, hvørja ávirkan broytingarnar í Barsilsskipanini hava fyri dagpeningaskipanina?

§ 7. Útbúgving og gransking

Gjørt varð av at seta hesar spurningar til landsstýrismannin í mentamálum:

Mentanarnevndin hevur víst á, at tølini í fíggjarlógaruppskotinum ikki í øllum førum eru røtt. Fíggjarnevndin ynskir at fáa rættingar til tey tølini, ið ikki eru røtt.

7.11.1.14. Viðlíkahald. Hvat merkir tað, at partar av søguligum er sett inn? 

7.23.1.10. Landsmiðstøð fyri undirvísingaramboð. Ósamsvar er millum lønarútreiðslur og starvsfólkatal.

7.23.1.19. Bókamiðsølan. Fíggjarnevndin ynskir at fáa teir roknskapir, ið mentanarnevndin hevur fingið.

7.23.2.07. Læraraeftirlønir. Spurningur verður settur til landsstýrismannin í fíggjarmálum, um tað hevði verið rættari eisini at havt læraraeftirlønirnar undir § 3 fíggjarmál?

7.23.3.05. Miðnámsútbúgvingar. Hví er starvsfólkatalið og -kostnaðurin økt so nógv til teknisku skúlarnar?

7.24.1.22. Filmseftirlit. Ætlar landsstýrismaðurin at taka stig til at taka lógina av?

7.24.1.25. Ungdóms- og bygdahús. Biðið verður um eitt yvirlit yvir, hvat er játtað av umsóknum?

7.24.6.12. Ítróttaanlegg. Biðið verður um eitt yvirlit yvir, hvat er játtað av umsóknum.

7.24.2.04. og 05. Mentanargrunnur og umsiting av mentanargrunninum. Biðið verður um eina útgreining av útreiðslunum á hesum kontum.

7.24.3.10. Føroya Fornminnissavn. Nevndin ynskir eina frágreiðing um, hvørjar ætlanir eru við stovninum. Er ætlanin, at húsini hjá bóndanum í Depli skulu keypast av fornminnissavninum? Er starvsfólkayvirlitið rætt uppgjørt?

7.24.3.14. Føroya Náttúrugripasavn. Hvørjar ætlanir eru viðvíkjandi hølisviðurskiftunum hjá náttúrugripasavninum?

7.24.3.16., 19. og 20. Bygdasøvn, Friðað hús og fornminni og menning av mentan og mentanararvi. Biðið verður um eina útgreining av nýtsluni á hesum kontum. Hvør hevur rætt til og hvør hevur fingið tilsøgn um stuðul av hesum játtanunum?

7.24.4.05. Nýggj tøkni - Sjónvarp Føroya og Útvarp Føroya. Tað er ein treyt fyri játtanini, at verklagslógin fyriliggur. Hvørji útlit eru fyri, at hendan verklagslóg verður løgd fyri tingið?

7.23.6.12. Lista- og tónleikaskúli Føroya. Hvussu langt er arbeiðið komið? Er liðugt at prosjektera skúlan?

§ 8. Almanna- og heilsumál

Gjørt varð av at seta hesar spurningar til landsstýrismannin í almanna- og heilsumálum:

8.11.1.08. Almanna- og heilsumálaráðið

Lækkingin í lønarútreiðslunum samsvarar ikki við lækkingarnar í starvsfólkatalinum fyri 2003 - 2005.

8.20.1.07. Tiltøk móti rúsdrekkamisnýtslu
Víst verður til viðmerkingarnar frá fíggjarnevndini seinasta ár. Nær koma reglurnar fyri nýtslu av játtanini?

8.20.2.01. Sjúkrakassar
Biðið verður um eina útgreining av satsunum, og hvørjar ætlanir eru um broytingar.

8.20.2.08. Apoteksverkið
Biðið verður um eina nærri útgreining av endamálinum við útbyggingini. 

Eru ætlanir um at privatisera apoteksverkið? 

Biðið verður eisini um eina frágreiðing um, hvussu apoteksverkini í okkara grannalondum eru skipað, lógargrundarlag v.m.

21.1.04 Almannastovan
Leiguútreiðslur eru settar til Kkr. 2.367, eru hetta tær veruligu útreiðslurnar ?

Er nýggjur leigusáttmáli undirskrivaður ?

Hevur landsstýrismaðurin gjørt eina heildarætlan fyri edv-nýtsluni á Almannastovuni?

Um so er, tekur hon so eisini hædd fyri viðmerkingunum hjá landsgrannskoðaranum?

21.1.07 Hjálpartólamiðstøðin 
Lønin er óbroytt, men starvsfólkatalið minkar við 1 – frágreiðing ?

21.1.22 Stuðul til feløg
Ynskt verður at fáa avrit av samstarvsavtaluni við Alzheimerfelagið í sambandi við Dagheim fyri minnisveik.

21.3.08 Børn og ung
”Bústovnur fyri ung” , hvar er hesin stovnur ?

Hví veksur leigan við nær um 100%  ?

21.3.12 Heilsufrøðiskipan
Frágreiðing um lønarhækkingina !

21.5.01 Stuðul til feløg hjá brekaðum
Frágreiðing um ”NetStarv” verður ynskt.

Ynskt verður at fáa upplýst við tølum, hvussu nógv talan er um, helst býtt upp á brek.

21.6.01 Serforsorg
”2 mió. kr. eru settar av til ein bústovn til autistar” – hvar er hesin stovnur, og hvussu er hann fíggjarður ?

”2 mió. kr. eru settar av til eitt sambýli til sinnisveik” – hvar er hesin stovnur, og hvussu er hann fíggjarður ?

Hví lækka útreiðslurnar til ”stovnsuppihald o.a. í Danmark” ?

21.6.04 Eldrarøkt
Ynskt verður at fáa eitt yvirlit yvir øll røktarheimspláss og kostnað.

Ynskt verður at fáa eina frágreiðing um avleiðingina á tørvin á røktarheimsplássum, ein økt játtan til heimarøktina hevur.

Ynskt verður at fáa virksemistøl fyri heimarøktina.

21.6.08 Meginskrivstovan fyri eldri og brekað
Lønirnar eru tær somu sum í 2004, meðan starvsfólkatalið lækkar við 2 – frágreiðing 

21.6.10 Ansingarsamsýning
Er í uppskotinum innroknað avleiðingarnar av nýggju kunngerðini ?

Hevur landsstýrismaðurin nakrar ætlanir um at gera nakað serligt við hesa játtan fyri at minka um tørvin á røktarheimsplássum og harvið at minka útreiðslurnar til hetta øki?

21.6.11 Stuðlaskipanin
Játtanin er nær um konstant, men virksemið veksur, hví ?

21.6.16 Eldrabýli

Hví setur landsstýrismaðurin ikki 19 mió. kr. av til endamálið, tá tað stendur í lógini ?

Ynskt verður yvirlit yvir, hvørji heim eru goldin, og hvørji mangla.

21.6.23 Dagstovnar fyri børn við serligum tørvi
Vv. ”Dagstovninum inni í Rók” – hvar er lógarheimildin ?

Bæði undir U.konto 20 og 21 stendur, at lønarútreiðslur eru fluttar frá § 17 í forsorgarlógini til hesar konti – hvussu stór er samlaða lækkingin av § 17 við nevndu grundgeving ?

21.7.01 Vanlig forsorg
06. hjálparamboð og  01. fyribilshjálp lækkar – hví ?

21.8.01 Fólkapensjón
Hvørja ávirkan hevur tað hjá pensjónistum, at landsstýrismaðurin broytir kunngerðina?

22.1.01 Rentustudningur til húsabygging
Hví hækka útreiðslurnar ?
§ 15 Innlendismál

Gjørt varð av at seta hesar spurningar til landsstýrismannin í innlendismálum:
11.1.39 Innlendismálaráðið (rakstrajáttan)
Lønarútreiðslurnar minka við ½ mió. kr., men talið á starvsfólkum minkar við 3 – frágreiðing.

Søla av vørum og tænastum er sett til Kkr. 2.595 í 2005. Hvat fevnir henda søla  um ?

14.3.07 Ítróttavedding (onnur játtan)
Hví vaksa inntøkurnar við kr. 2 mió. ?

30.1.01 Stuðul til umhvørvisverndartiltøk

Hví lækkar játtanin ?

30.1.10 Spilloljureinsing

Hví verður stuðulin goldin sum ein føst upphædd, og ikki sum ein stuðul pr. reinsaðan litur spillolju?

30.1.15 Umhvørvisvernd
Í uppskotinum er avsett Kkr. 3.420  fyri 2005, til flyting til umhvørvisdeildina hjá Heilsufrøðiligu starvsstovuni, tá tað undir § 6 stendur at ”verða eini 2,9 mió. kr. Játtaðar til endamálið á høvuðskonto 15.30.1.15 Umhvørvisvernd”  - frágreiðing 

Flytingar til Heilsufrøðiligu starvsstovuna:


2001
2002
2003
2004
2005    

§ 15 
 2.920
2.920
2.920
3.420
3.420


§ 6
2.958
2.921
2.920
2.920
3.420


Umhvørvisd.
1.900
3.171
2.804
2.630
2.630

Vísandi til omanfyristandandi tøl skal verða biðið um eina frágreiðing um, hvussu Løgtingið kann tryggja sær, at játtanin á hesi høvuðskonto fer til ætlaði endamál ?

33.2.04 Skógrøkt landsins

Her er ein hækking upp á 2 starvsfólk, men lønarútreiðslurnar eru tær somu. Frágreiðing 

38.2.01 Strandfaraskip landsins
Í uppskotinum stendur ” høvuðsorsøkin til hækkingina er økta siglingin á Sandoyarleiðini” – ynskt verður at fáa upplýst hvussu nógv.

Ynskt verður at fáa eina sundugreining upp á hvørja tænastu/leið sær, herundir lønarútreiðslur.

Leigan veksur við 4 mió. kr. – frágreiðing 
